
EZKONTZEN ESTATISTIKA. 2024/III 

 

2024ko hirugarren hiruhilekoan Euskal AEko 
ezkontzak 2.263 izan ziren, aurreko urtean baino % 4 

gutxiago  
 

Irailean gertatu ziren hiruhilekoko loturen % 45,7 
 
Euskal AEko ezkontzak, 2024ko hirugarren hiruhilekoan, 2.263 izan ziren, aurreko 
urteko hiruhileko berean baino % 4 gutxiago (2.358 ezkontza). Ezkontza guztietatik, 
2.190 sexu desberdineko pertsonen artekoak izan ziren eta 73 sexu bereko pertsonen 
artekoak, 41 emakumeen artekoak eta 32 gizonen artekoak. 
 
Izena emateko lurralde historikoa kontuan hartuta, ezkontzen kopuruak behera egin 
zuen Bizkaian: 989 ezkontza (%-3,6) eta Gipuzkoan 753 (%-2,5). Araban % 7,6ko igoera 
izan zen, 341 ezkontzarekin. Bestalde, 180 bikotek Euskal AEtik kanpo eman zuten 
ezkontza. Hilabeteen artean iraila nabarmentzen da, hiruhileko horretako bat-egiteen % 
45,7 bertan gertatu baitziren. 

 2024ko udako hilabeteetan, ezkontza zibilak % 89,2 izan ziren, % 86 sexu ezberdineko 
pertsonak izan ziren eta % 3,2 sexu bereko pertsonen ezkontza guztiak, nahitaez zibilak. 
2024an, ehuneko hori 2023ko hiruhileko berean izandakoa baino 3,3 puntu handiagoa 
izan zen. 
 
2024ko hirugarren hiruhilekoko 2.263 ezkontzetan, bizilekua Euskal AEn duten 2.081 
emakume eta 2.059 gizon ezkondu ziren. 1.730 senarrentzat (% 84) lehen ezkontza izan 
zen; 24 alargun eta 305 dibortziatu berriro ezkondu ziren. Emakumeen lehen ezkontzen 
ehunekoa gizonena baino handiagoa izan zen: ezkongabeak 1.776 izan ziren (% 85,3), 
alargunak 8 eta dibortziatuak 297. 
 

Senarren ia % 92k eta emazteen % 84k 30 urte edo gehiago zituzten 
 
Ezkontideen adinaren araberako banaketari dagokionez, senarren % 91,9k eta 
emazteen % 84,1ek 30 urte edo gehiago zituzten. 2023ko aldi berean, proportzioa % 
90,2 izan zen gizonentzat eta % 84,6 emakumeentzat. 
 
2024ko uztailean, abuztuan eta irailean, gizon eta emakume ezkonberrien % 15 eta % 
20,5 atzerritarrak ziren, hurrenez hurren. Aurreko urteko hiruhileko beraren aldean, 
ehuneko hori ehuneko 1,5 puntu igo da gizonen artean eta 1,7 emakumeen artean. 

Informazio gehiago: 
Eustat - Euskal Estatistika Erakundea / Instituto Vasco de Estadística  
C/ Donostia-San Sebastián, 1  01010 Vitoria-Gasteiz 
Prentsa-zerbitzua: servicioprensa@eustat.eus Tlf: 945 01 75 62  


